
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

__________ի 2020 թվականի N ______-Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 1-Ի N 917 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ 2016 ԹՎԱԿԱՆԻ ՆՈՅԵՄԲԵՐԻ 24-Ի N 1244-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Կառավարության կառուցվածքի և գործունեության մասին» օրենքի 2-րդ հոդվածի 2-րդ մասի 6-րդ կետով և «Նորմատիվ իրավական ակտերի մասին» օրենքի 33-րդ և 34-րդ հոդվածներով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2001 թվականի հոկտեմբերի 1-ի «Գովազդի մասին օրենսդրության պահպանման նկատմամբ վերահսկողություն իրականացնող Հայաստանի Հանրապետության պետական կառավարման լիազորված մարմնի իրավասություններ վերապահելու մասին» N 917 որոշման՝
1) 1.1-ին կետում «տրանսպորտի և կապի» բառերը փոխարինել «տարածքային կառավարման և ենթակառուցվածքների» բառերով.
2) 1.2-րդ կետում «մշակույթի» բառը փոխարինել «կրթության, գիտության, մշակույթի և սպորտի» բառերով.
3) 1.3-րդ կետում «առողջապահության նախարարության առողջապահական տեսչական մարմնին» բառերը փոխարինել «առողջապահական և աշխատանքի տեսչական մարմնին» բառերով:
	2. Հայաստանի Հանրապետության կառավարության 2016 թվականի նոյեմբերի 24-ի «Սոցիալական գովազդի մասին օրենսդրության պահպանման նկատմամբ վերահսկողություն իրականացնող լիազոր մարմնին կից ստեղծված հանրապետական հանձնաժողովի ձևավորման և գործունեության կարգը սահմանելու մասին» N 1244-Ն որոշման (այսուհետ՝ որոշում) մեջ կատարել հետևյալ փոփոխությունները և լրացումները.
1) հավելվածի 1-ին, 3-րդ, 8-րդ, 10-րդ, 11-րդ, 12-րդ կետերում, 15-րդ կետի 2-րդ ենթակետում, 17-րդ, 18-րդ կետերում, ինչպես նաև 24-րդ կետի 6-րդ ենթակետում «մշակույթի» բառը փոխարինել «կրթության, գիտության, մշակույթի և սպորտի» բառերով.
2) [bookmark: _GoBack]հավելվածի 4-րդ կետում «մշակույթի նախարարության աշխատակազմը (այսուհետ՝ աշխատակազմ)» բառերը փոխարինել «կրթության, գիտության, մշակույթի և սպորտի նախարարությունը» բառերով.
3) հավելվածի 6-րդ կետում «աշխատակազմը www.mincult.am» բառերը փոխարինել «Հայաստանի Հանրապետության կրթության, գիտության, մշակույթի և սպորտի նախարարությունը www.escs.am» բառերով.
4) հավելվածի 11-րդ, 13-րդ, 18-րդ և 27-րդ կետի 2-րդ ենակետում «աշխատակազմն» բառը համապատասխան հոլովաձևերով փոխարինել «Հայաստանի Հանրապետության կրթության, գիտության, մշակույթի և սպորտի նախարարություն» բառերով.
5) ուժը կորցրած ճանաչել հավելվածի 13-րդ կետը.
7) հավելվածի 20-րդ կետի 2-րդ նախադասությունը շարադրել հետևյալ խմբագրությամբ.
«Հանրապետական հանձնաժողովի նախագահն ի պաշտոնե համարվում է Հայաստանի Հանրապետության կրթության, գիտության, մշակույթի և սպորտի նախարարի տեղակալը: Հանրապետական հանձնաժողովի անդամներից ձայների պարզ մեծամասնությամբ ընտրվում է հանձնաժողովի քարտուղար:».
8) հավելվածը լրացնել 21.1-ին և 21.2-րդ կետերով՝ հետևյալ խմբագրությամբ. 
«21.1. Հանրապետական հանձնաժողովի նախագահի առաջարկությամբ հանրապետական հանձնաժողովն իր գործունեությունը կարող է իրականացնել էլեկտրոնային կապի ժամանակակից (էլեկտրոնային փոստ, տեսակոնֆերանս և այլն) միջոցով:
21.2. Հանրապետական հանձնաժողովի գործունեությունը էլեկտրոնային կապի ժամանակակից (էլեկտրոնային փոստ, տեսակոնֆերանս և այլն) միջոցով իրականացվում է սույն կարգով սահմանված դրույթներին համապատասխան:»:
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


		Հայաստանի Հանրապետության
                           վարչապետ՝                                                 ՆԻԿՈԼ ՓԱՇԻՆՅԱՆ


ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 1-Ի N 917 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ 2016 ԹՎԱԿԱՆԻ ՆՈՅԵՄԲԵՐԻ 24-Ի N 1244-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը
«Հայաստանի Հանրապետության կառավարության 2001 թվականի հոկտեմբերի 1-ի               N 917 որոշման մեջ փոփոխություն և Հայաստանի Հանրապետության կառավարության 2016 թվականի նոյեմբերի 24-ի N 1244-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է «Կառավարության կառուցվածքի և գործունեության մասին» Հայաստանի Հանրապետության օրենքում կատարված փոփոխություններով (08.05.2019, ՀՕ-31-Ն), հանձնաժողովի նախագահի պարտականությունները ի պաշտոնե ՀՀ ԿԳՄՍ նախարարի տեղակալին վերապահելու, ինչպես նաև հանրապետական հանձնաժողովի գործունեությունը էլեկտրոնային ժամանակակից կապի (էլեկտրոնային փոստ, տեսակոնֆերանս և այլն) միջոցով իրականացնելու նպատակով:

2. Ընթացիկ իրավիճակը և կարգավորման նպատակը
«Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ կատարելուց և կրթության, գիտության, մշակույթի և սպորտի նախարարություն ձևավորելուց հետո անհրաժեշտություն է առաջացել Հայաստանի Հանրապետության կառավարության 2001 թվականի հոկտեմբերի 1-ի N 917 և Հայաստանի Հանրապետության կառավարության 2016 թվականի նոյեմբերի 24-ի                   N 1244-Ն որոշման մեջ «մշակույթի նախարարություն» բառերը փոխարինել «կրթության, գիտության, մշակույթի և սպորտի նախարարություն» բառերով, «տրանսպորտի և կապի նախարարություն» բառերը փոխարինել «բարձր տեխնոլոգիական արդյունաբերության նախարարություն» բառերով, «առողջապահության նախարարության առողջապահական «տեսչական մարմնին» բառերը փոխարինել «առողջապահության և աշխատանքի տեսչական մարմնին բառերով», ինչպես նաև որոշման մեջ լրացնել սոցիալական գովազդի մասին օրենսդրության պահպանման նկատմամբ վերահսկողություն իրականացնող լիազոր մարմնին կից ստեղծված հանրապետական հանձնաժողովի գործունեությունը էլեկտրոնային ժամանակակից կապի (էլեկտրոնային փոստ, տեսակոնֆերանս և այլն) միջոցով իրականացնելու վերաբերյալ համապատասխան դրույթներ: Միաժամանակ նախագծով նախատեսվում է հանձնաժողովի նախագահի պարտականությունները ի պաշտոնե ՀՀ ԿԳՄՍ նախարարի տեղակալին վերապահելու վերաբերյալ դրույթ: Գործող որոշման համաձայն՝ հանձնաժողովի նախագահը ընտրվում է հանձաժողովի անդամների ձայների պարզ մեծամասնությամբ: Նշյալ հանձնաժողովի ձևավորման պահից,  հանձնաժողովի անդամների առաջարկությամբ, հանձնաողովի նախագահի լիազորությունները վերապահվել են ՀՀ մշակույթի (ներկայիս ԿԳՄՍ) նախարարի տեղակալին՝ ՀՀ կառավարության 2001 թվականի հոկտեմբերի 1-ի N 917 որոշմամբ գովազդի մասին օրենսդրության պահպանման նկատմամբ վերահսկողություն իրականացնող ՀՀ պետական կառավարման լիազորված մարմնի իրավասությունները սոցիալական գովազդի մասով ՀՀ մշակույթի (ներկայիս ԿԳՄՍ) նախարարությանը վերապահված լինելու հանգամանքով, ինչպես նաև վերջինիս կողմից հանձնաժողովի կազմակերպչական աշխատանքների իրականացման գորառույթներով պայմանավորված: Նշեմ, որ գործող օրենսդրության պահանջների համաձայն հանձնաժողովի կազմում քաղաքացիական հասարակության ներկայացուցիչների թիվը 2 անդամով ավելի է պետական մարմինների ներկայացուցիչների թվից:

3. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ կրթության, գիտության, մշակույթի և սպորտի նախարարության կողմից:
 
4. Ակնկալվող արդյունքը
«Հայաստանի Հանրապետության կառավարության 2001 թվականի հոկտեմբերի 1-ի       N 917 որոշման մեջ փոփոխություն և Հայաստանի Հանրապետության կառավարության 2016 թվականի նոյեմբերի 24-ի N 1244-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ կհստակեցվի և կկանոնակարգվի գործընթացը:






ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 1-Ի N 917 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ 2016 ԹՎԱԿԱՆԻ ՆՈՅԵՄԲԵՐԻ 24-Ի N 1244-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ 
ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2001 թվականի հոկտեմբերի 1-ի              N 917 որոշման մեջ փոփոխություն և Հայաստանի Հանրապետության կառավարության 2016 թվականի նոյեմբերի 24-ի N 1244-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:
